PROCESI I LICENSIMIT
JURIDIKSIONI

Kontrolli shtetëror mbi eksportet përfshin:

· Artikujt

Të gjithë artikujt që përfshihen në listat e kontrollit të Bashkimit Europiane  të miratuara cdo vit me Vendim të Këshillit të Ministrave (Aktualisht listat në fuqi janë të miratuara nga Këshilli i Ministrave me Vendimin nr.1569, datë 19.11.2008 “Për miratimin e listës së mallrave ushtarake dhe të listës së mallrave e teknologjive, me përdorim të dyfishtë, që i nënshtrohen kontrollit shtetëror të import-eksporteve”

 Një listë i referohet mallrave ushtarake ndërsa një tjetër mallrave me përdorim të dyfishtë.

Mallrat dhe teknologjitë ushtarake përfshijnë:

· Produktet e paracaktuara për qëllime ushtarake (shembuj: armatime, municione)

· shërbimet e paracaktuara për qëllime ushtarake (shembuj: projektimi. montimi, riparimi)

·  teknologjitë e paracaktuara për qëllime ushtarake (shembuj: informacioni, të dhënat teknike, asistenca teknike)

Mallrat me përdorim të dyfishtë përfshijnë:

Produkte të veçanta, pajisje, materiale, software dhe teknologji, që nuk janë të projektuara posaçërisht për qëllime ushtarake, si dhe për punë e shërbime të lidhura me to, të cilat, përveç përdorimit civil, mund të përdoren për qëllime ushtarake ose terroriste apo në projektimin, prodhimin, përdorimin e armëve të paracaktuara për qëllime ushtarake, armëve të shkatërrimit në masë, mënyrat e përhapjes së tyre ose e pajisjeve eksplozive, bërthamore. (shembuj: materiale bërthamore, agjentë kimikë, bakteriologjikë, biologjikë dhe përgatitja toksike)

· Subjektet

· Personat Fizikë që kryejne aktivitete të lidhura me transferimet e artikujve të mësipërm

· Personat Juridikë që kryejne aktivitete të lidhura me transferimet e artikujve të mësipërm

· Aktivitetet
· Eksporti
· Importi

· Tranziti

· Transshipi

· Veprimtaria Ndërmjetësuese

DOKUMENTET LIGJORË TË LËSHUARA NGA AKSHE
· LICENSA
1. Licensë eksporti për mallrat ushtarake(me një përdorim, e përgjithshme, e pakufizuar)
2. Licensë importi për mallrat ushtarake(me një përdorim, e përgjithshme, e pakufizuar)
3. Licensë për veprimtari ndërmjetësuese e mallrave ushtarake(me një përdorim, e përgjithshme, e pakufizuar)
4. Licensë eksporti për mallrat me përdorim të dyfishtë (me një përdorim, e përgjithshme, e pakufizuar)
5. Licensë importi për mallrat me përdorim të dyfishtë(me një përdorim, e përgjithshme, e pakufizuar)
6. Licensë për veprimtari ndërmjetësuese e mallrave me përdorim të dyfishtë(me një përdorim, e përgjithshme, e pakufizuar)
7. Licensë për transferim të softëare ose të teknologjive nëpërmjet rrugëve elektronike.
· AUTORIZIME

8. Autorizim për tranzitin ndërkombëtar të mallrave ushtarake në territorin e Shqipërisë.
9. Autorizim për transshipin e mallrave ushtarake në territorin e Shqipërisë.
10. Autorizim për tranzitin ndërkombëtar të mallrave me përdorim të dyfishtë në territorin e Shqipërisë.
11. Autorizim për transshipin e mallrave me përdorim të dyfishtë në territorin e Shqipërisë.
12. Autorizim për negocim të marrëveshjeve ndërkombëtare për mallrat ushtarake.
13. Autorizim për negocim të marrëveshjeve ndërkombëtare për mallrat me përdorim të dyfishtë.
14. Autorizim për eksportin e mallrave të destinuara për në shtetet që janë nën embargo të pjesshme ose të plotë.
15. Autorizim për eksportin e mallrave që nuk janë në listën e kontrollit.
· DOKUMENTET E GARANCISË (CERTIFIKATAT)
16. Çertifikatë regjistrimi për mallrat ushtarake.

17. Çertifikatë ndërkombëtare importi  për mallrat ushtarake.
18. Çertifikatë e përdoruesit të fundit për mallrat ushtarake. 

19. Çertifikatë e shpërndarjes së mallit për mallrat ushtarake. 
20. Çertifikatë ndërkombëtare importi  për mallrat me përdorim të dyfishtë
21. Çertifikatë e përdoruesit të fundit për mallrat me përdorim të dyfishtë
22. Çertifikatë e shpërndarjes së mallit për mallrat me përdorim të dyfishtë. 

PËRKUFIZIMET
(Për cfarë dokumentesh bëhet fjalë)

"Licencë" është dokumenti ligjor, i lëshuar nga Autoriteti i Kontrollit Shtetëror të Eksporteve, me anë të të cilit i lejohet një subjekti të kryejë transferime ndërkombëtare të mallrave, përfshirë të drejtën e eksportit ose të importit. Licenca mund të jetë e vlefshme për një përdorim, e përgjithshme ose e pakufizuar. 

"Licencë me një përdorim" është licenca lëshuar një subjekti të përfshirë në transferime ndërkombëtare të mallrave, për të kryer negocimet e nevojshme ose për të kryer një transfertë të veçantë ndërkombëtare të mallrave te një përdorues i fundit, i identifikuar, duke përcaktuar përshkrimin e mallit, sasinë, vlerën, kushtet e veçanta të shpërndarjes, emrin e biznesit të huaj ose të një subjekti tjetër, shtetin e destinacionit ose të origjinës së mallit dhe të përdoruesit të fundit. Afati ligjor është 1 vit. Ky afat mund të zgjatet nga Autoriteti i Kontrollit Shtetëror të Eksporteve, në bazë të aplikimit të subjektit, të përfshirë në transferimin e mallrave, por jo më gjatë se afati i vlefshmërisë së marrëveshjes ekonomike, që i referohet kjo licencë/autorizim.

 "Licencë e përgjithshme" është licenca, lëshuar një subjekti të përfshirë në transferime ndërkombëtare të mallrave për zhvillimin herë pas here të negociatave ose për kryerjen e transferimit ndërkombëtar të mallrave te një përdorues i fundit, i identifikuar, duke përshkruar mallin, kushtet e veçanta të shpërndarjes, emrin e biznesit të huaj ose të subjekteve të tjera, vendin e destinacionit ose të përdoruesit tëfundit. Afati  i vlefshmërisë është 3 vjet.
 "Licencë e pakufizuar" është licenca, lëshuar një subjekti të përfshirë në transferime ndërkombëtare të mallrave për zhvillimin herë pas here të negociatave ose për kryerjen e transferimit të mallrave, me shënimin vetëm për përshkrimin e mallit, kushtet e veçanta të shpërndarjes, emrin e shtetit të destinacionit ose të origjinës së mallit. Afati  i vlefshmërisë është 3 vjet.
 "Autorizim" është dokumenti ligjor, i lëshuar nga Autoriteti i Kontrollit Shtetëror të Eksporteve, që i jep një subjekti të licencuar për kryerjen e transferimeve ndërkombëtare të mallrave të drejtën për import dhe eksport të përkohshëm të mallrave ose tranzitim të tyre, për kryerjen e negociatave për nënshkrimin e një marrëveshjeje ekonomike të huaj/kontratë, në transferimet ndërkombëtare të mallrave të projektuara për qëllime ushtarake ose eksportin e mallrave me përdorim të dyfishtë dhe të mallrave të tjera të destinuara për në shtetet që janë objekt i embargos së pjesshme për këto mallra.

"Dokument i garancisë" është dokumenti i shkruar, që përmban konfirmimin me shkrim të organit të autorizuar shtetëror ose të një shteti të huaj për deklarimin e qëllimit të përdorimit të artikujve, që jepet në formën e një certifikate ndërkombëtare importi, certifikate shpërndarjeje ose ndonjë dokumenti tjetër që përmban një konfirmim të tillë, apo që siguron zotimin me shkrim të përdoruesit të fundit, i cili jepet në formën e certifikatës së përdoruesit të fundit.

 "Certifikatë ndërkombëtare e importit" është dokumenti, i lëshuar nga autoriteti i kontrollit shtetëror të eksporteve i shtetit importues, që konfirmon zotimin e importuesit të importojë mallra në shtetin e tij dhe pas importit të mos i eksportojë apo të mos i dërgojë në një shtet tjetër, pa lejen e organit të lartpërmendur.

"Certifikatë e përdoruesit të fundit" është dokumenti, me anë të të cilit përdoruesi i fundit përcakton vendin e instalimit (përdorimit) dhe qëllimin e fundit të përdorimit të mallit, si dhe garanton se mallrat nuk do të përdoren ndryshe nga çfarë përcaktohet në certifikatë, se nuk do të transferohen te ndonjë subjekt tjetër në territorin e shtetit mbërritës, ose nuk do të rieksportohen pa lejen e organeve shtetërore përkatëse, përfshirë edhe garanci të tjera për mallrat e importuara, të parashikuara nga kushtet e marrëveshjes/kontratës ekonomike me jashtë ose sipas kërkesave të shtetit eksportues. 

“Certifikate shpërndarjeje” është dokumenti, i lëshuar nga autoriteti i kontrollit shtetëror të eksporteve që vërteton zotimin e importuesit në lidhje me shpërndarjen e mallit në përputhje me procedurat doganore dhe ligjore.

FAZAT E PROCESIT
· SUBJEKTET
-  Regjistrimi: për sa i përkët subjekteve të përfshira në veprimtaritë të cilat kanë si objekt mallrat ushtarakë duhet qe si hap fillestar të regjistrohen pranë AKSHE e cila i lëshon këtyre subjekteve nje certifikatë regjistrimi. 

- Aplikimi: Subjektet tregtare të cilat dëshirojnë të pajisen me licensë, autorizim apo certifikatë  duhet të paraqesin pranë AKSHE dokumentacionin e kërkuar si dhe të plotësojnë formularin tip të kërkesës (të publikuara dhe në faqen e internetit www.akshe.gov.al.)
(SHEMBULL;  DOKUMENTACIONI, FORMULAR KERKESE)
Liçensë eksporti  me një përdorim për mallra ushtarake
1. Çertifikatë e regjistrimit  për mallrat ushtarake.
2. Kërkesa për liçensë e plotësuar sipas formularit tip, në bazë të udhëzimeve të përcaktuara në këtë formular, firmosur nga përfaqësuesi ligjor i subjektit (fotokopje e pasaportës e noterizuar).

3. Personi fizik i cili kërkon të pajiset me liçensë eksporti me një përdorim të mallrave ushtarake, duhet të paraqesë dokumentacionin si më poshtë:

· Dokument që vërteton përvojën në fushën e transferimeve ndërkombëtare të mallrave ushtarake

· Dokument identifikimi (kartë identiteti, pasaportë,)

· Vërtetim që nuk është në proces gjyqësor lëshuar nga gjykata e rrethit gjyqësor në të cilin personi ka vendbanimin 

· Vërtetim nga Prokuroria që nuk është në proces penal

· Vërtetim nga përmbarimi që nuk ka detyrime ndaj personave fizikë apo juridikë, privatë apo shtetërorë.

· Dokument që vërteton se nuk është i dënuar për ndonjë vepër që përbën arsye për refuzimin e liçensës, veprimtari e jashtëligjshme gjatë 10 viteve të fundit nga data e paraqitjes së kërkesës për liçensë

· Vërtetim nga organet tatimore si dhe nga banka ku do të kryhet transferimi monetar.

·  NIPT (i lejuar për import-eksport)

·   Ekstrakt historik marrë nga QKR.

4. Personi juridik i cili kërkon të pajiset me liçensë, duhet të paraqesë dokumentacionin si më poshtë:

· Vërtetim që shoqëria nuk është në proces gjyqësor lëshuar nga gjykata e rrethit gjyqësor në të cilin shoqëria ka selinë. 

· Vërtetim nga Prokuroria që nuk është në proces penal

· Vërtetim nga përmbarimi që nuk ka detyrime ndaj personave fizikë apo juridikë, privatë apo shtetërorë.

· Vërtetim për shlyerjen e detyrimeve, nga dega e tatim taksave.

· Vërtetim nga banka ku do të kryhet transferimi monetar.

· Statut i shoqërisë (fotokopje e noterizuar)
· Akti i themelimit (fotokopje e noterizuar)
·   Vendim i gjykatës për krijimin e shoqërisë (nëse ka)

·   NIPT

·   Ekstrakt historik marrë nga QKR.

5. Çertifikatë ndërkombëtare importi ose end-user.
6. Kopje të noterizuara të kontratës apo porosisë, vërtetuar nga përfaqësuesi ligjor i subjektit.
7. Dokumenta që japin të dhëna për përshkrimin e mallit, kushtet e shpërndarjes, sasinë e mallit, vlerën e mallit, shtetin tranzit/transship, vendin e destinacionit dhe përdoruesin e fundit, dhe vëndin e origjinës së mallit.
8. Dokumenta që japin të dhëna për firmën partnere mbi adresën, përfaqësuesin ligjor, kredibilitetin finaciar, llogarinë bankare.
9. Dokumenta të tjera të vlefshme që do të konsiderohen si të tilla nga AKSHE.
Dokumentacioni i mësipërm duhet të paraqitet i përkthyer në gjuhën shqipe dhe i noterizuar.

Personi i autorizuar dhe përfaqësuesi ligjor i subjektit duhet të paraqesë të gjithë dokumnetacionin e personit fizik të sipërcituar si dhe numrin e kontaktit.
- Bashkëpunimi me AKSHE

Për të bërë të mundur një sistem kontrolli efektiv dhe transparent, nevojitet një frymë bashkëpunimi midis AKSHE dhe subjekteve tregtare gjatë gjithë fazave të këtij procesi. AKSHE do të përpiqet të kryejë procedurat e kontrollit me procedura efiksase,  të shpejta e transparente, duke ofruar të gjithë informacioni dhe asistencën e nevojshme. Personat fizikë/juridikë të përfshirë në transferimet ndërkombëtare të mallrave ushtarake, mallrave e teknologjive me përdorim të dyfishtë, të cilët kanë marrë liçensë/autorizim, duhet të bashkëpunojnë me stafin e ekspertëve të AKSHE për të lejuar kontrollin në fakt të mallrave të përfshira në listat e kontrollit. 
- Raportimi
Personat fizikë/juridikë të përfshira në transferimet ndërkombëtare të mallrave ushtarake, mallrave e teknologjive me përdorim të dyfishtë, të cilët kanë marrë liçensë/autorizim, çertifikatë ndërkombëtare importi, të paraqesin çdo 3 muaj, një raport me shkrim pranë AKSHE -së, lidhur me situatën e:

a. Transferimeve të mallrave të përcaktuara në këto dokumenta,

b. Përdorimin e këtyre mallrave sipas qëllimit të deklaruar.

Personat fizikë/juridikë, të përfshirë në transferimet ndërkombëtare të mallrave, në një afat kohor prej 10 ditësh nga data e kryerjes së transferimit për çdo parti malli, ti dërgojnë AKSHE-së kopje të dokumentacionit të mëposhtëm:

a. Liçensë eksporti/importi,

b. Dokument transporti ndërkombëtar,

c. Deklaratë doganore,

d. Fatura e mallit.

· AUTORITETI I KONTROLLIT SHTETËROR TË EKSPORTEVE
· Kontrolli i dokumentacionit dhe të kërkesës.
Ky kontroll konsiston paraprakisht në verifikimin e saktësisë dhe korrektesës së dokumenteve të  paraqitura në përputhje me procedurat ligjore në fuqi si dhe  plotësimit në mënyrë korrëktë të kërkesës për pajisje me dokument ligjor.Është faza ekontrolli  të dokumentacionit.
· Kontrolli teknik i ekspertëve.

Kjo fazë kontrolli i kushtohet verifikimit në fakt të mallrave, objekt i licensës, duke bërë krahasimin e të dhënave të përshkruara nga aplikanti, me ato të mallrave efektive. Për sa i përket kësaj faze, është shumë e rëndësishmë që subjekti të ketë bërë në mënyrë të saktë klasifikimin e duhur të mallrave sipas kodeve të listës së kontrollit, duke bërë të mundur që cdo mall i përfshirë në aplikimin për licensë të  ketë kodin e saktë përkatës. Ky kontroll konsiston në ekspertizën dhe analizën teknike të ekspertëve të AKSHE ose të organeve të tjera nëse është e nevojshme.Si hark kohor mund të jetë një kontroll që përfshin të gjitha fazat e procesit, pra jo vetëm një kontroll paraprak në fazën e pre-licensimit, por mund të jetë dhe i mëvonshëm, për të verifikuar në fakt në momentet e transportit dhe në mbërritjen përfundimtare të mallit. Kohëzgjatja maksimale e ekspertizës është30 ditë nga data e sigurimit të të gjitha dokumenteve të nevojshme, nëse nuk është i nevojshëm bashkërendimi i punës me institucionet e tjera të interesuara.
· Kontrolli i  licensimit
Kjo fazë i përket vlerësimit të mirëfilltë të kërkesës. Në procesin e vendimmarrjes merren parasysh të gjitha aspektet objektivë dhe subjektivë, pra kujdesi ndaj mallrave sensibël, vëndet nën embargo, respektimi i marrëveshjeve ndërkombëtare, përdoruesit e fundit, qëllimi i përdorimit përfundimtar të mallrave, aspekti financiar etj.

Nëse është e nevojshme, për vendimmarrjen bashkëpunohet dhe mërrën mendimet me organe të tjera shtetërore të specializuara,(Doganat, Ministria e Jashtme, e Ekonomisë, e Financave, SHISH etj)  
AFATET 

Afatet për shqyrtimin e aplikimit, kur për dhënien e licencave dhe autorizimeve nuk kërkohet bashkërendimi i punës me institucionet e tjera të interesuara, nuk duhet të kalojnë afatet e përcaktuara më poshtë nga dita e aplikimit:

1.
 45 ditë për eksportin (rieksportin) e mallrave ushtarake.

2.
 30 ditë për eksportin (rieksportin) e mallrave të përdorimit të dyfishtë dhe eksportin e përkohshëm (importin e përkohshëm) të çdo malli.

3.
 15 ditë për importin ose kalimin tranzit të mallrave, si dhe importin/eksportin e përkohshëm të mallrave për arsye ekspozimi, panaire, reklama, teste dhe qëllime të tjera të ngjashme, nëse ajo nuk parashikon transferimin e së drejtës së pronësisë.

Koha e nevojshme për të marrë informacion shtesë nga subjektet e përfshira në transferimet ndërkombëtare të mallrave nuk është përfshirë në këtë afat.

Aplikimi për licencë apo autorizim vlerësohet i refuzuar dhe nuk është objekt shqyrtimi, nëse informacioni shtesë nuk mbërrin brenda dy muajve nga çasti i bërjes së kërkesës për aplikim.

Këshilli i Ministrave përcakton procedurat për zgjatjen e afatit të shqyrtimit të aplikimeve dhe mënyrën e procedimit të mëtejshëm.

VENDIMET
Vendimet mund të jenë:
· Lëshimi i licensës/autorizimit
· Mosmarrja në shqyrtim dhe refuzimi i kërkesës 
· Revokimi dhe pezullimi i kërkesës 
· Shfuqizimi i licensës
SANKSIONET
   Në rastet kur AKSHE verifikon shkelje administrative në procedurat dhe detyrimet nga ana e subjekteve tregtare atëherë mund ti sanksionojë me :
· Gjobë (në masat e parashikuara nga neni 31 i Ligjit nr. 9707, datë 5.4.2007 “Për kontrollin shtetëror të veprimtarisë  së import- eksportit të mallrave ushtarake  dhe mallrave e teknologjive me përdorim të dyfishtë”
· Shfuqizim apo revokim të licencës
· Çregjistrimin e subjekteve 

